
				এই পাতাটির মুদ্রণ সংশোধন করা প্রয়োজন। 
[ sto ]
তৎপরে তাহার পিতা কুমারের রাজকন্যা-দৰ্শন-বৃত্তান্ত অবগত হইয়া তিনিও অত্যন্ত চিন্তিত হইলেন । ২৬।
তিনি কুমারকে বলিলেন,-হে পুত্র! আমরা রাজার নগরবাসী প্রজা। সেই চক্ৰবৰ্ত্তী রাজা কিরূপে তোমায় কন্যা দান করিবেন ? ২৭ ৷ মানকামী মনীষিগণ অশক্য কাৰ্য্য করেন না, দুলভ বস্তু ইচ্ছা করেন না এবং অসম্ভব কথা উচ্চারণ করেন না । ২৮ ।
ষটপদ সুলভ নিজের আয়ত্ত চুতমঞ্জরী ও চম্পক-লতায় আদর না করিয়া পারিজাত-লতা আকাঙ্ক্ষা করিয়া দুঃখে শুষ্ক হইয়া থাকে। ২৯ । যদি তোমার ও রাজকুমারীর সম্বন্ধ পূৰ্ব্বজন্মের পুণ্যফলে বিহিত হয়, তাহা হইলে অবশ্যই বিনা প্রযত্নে কাৰ্য্য সিদ্ধ হইবে। ৩০ ।
ভবিতব্যতা যাহা বিধান করে, তাহা অাশাপাশে আকৃষ্ট হয় না, বিচারক্লেশে কদৰ্থিত হয় না এবং প্রযত্ন-ভারেও ক্লান্ত হয় না,—তাহ অক্লেশেই হয়। ৩১ ।
কুমার পিতার এইরূপ কথা শ্রবণ করিয়া তাহাই যথার্থ বিবেচনা করিলেন । কিন্তু রাজকুমারীতে আসক্ত তদীয় চিত্তকে ফিরাইয়া আনিতে পারিলেন না । ৩২ ৷
তিনি হেমকুঞ্জরের নিকট তদীয় দন্তযুগল যাজ্ঞা করিলেন এবং রাজার প্রথম সন্দর্শনকালে উহাই প্রীতিপদ উপঢৌকন বিবেচনা
করিলেন । ৩৩ ৷
তৎপরে পুণ্যবান হস্তী তাহাকে দন্তযুগল প্রদান করিল এবং তিনি সেই হেমময় দস্তযুগল লইয়া রাজার সহিত দেখা করিতে
গেলেন । ৩৪ ৷
কুমার রত্নভূষিত রাজগৃহে উপস্থিত হইয়া প্রণাম পূর্বক রাজার প্রীতির জন্য সুবর্ণময় দন্তযুগল তাহাকে প্রদান করিলেন। ৩৫।
রাজা বিখ্যাত গুণবান কুমারকে যথোচিত অভ্যর্থনা করিলেন

